ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՆՈՅԵՄԲԵՐԻ 17-Ի №713 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություններ և լրացում կատարելու մասին» 2006թ. հունիսի 13-ի ՀՀ օրենքի համաձայն, Բերդի տարածաշրջանի Թովուզ համայնքի Թովուզ գյուղը վերանվանվել է և դարձել Տավուշ: Սակայն նշված փոփոխությունը ներառված չէ ՀՀ կառավարության 1998 թվականի նոյեմբերի 17-ի «Սահմանամերձ համայնքների ցանկը հաստատելու մասին» №713 որոշման մեջ: Քանի որ տարատեսակ տեղեկատվական համակարգերում սահմանամերձ  բնակավայրերը տարբերակվել են վերոնշյալ որոշման համաձայն, Տավուշը՝ որպես սահմանամերձ չի տարբերակված, որի պատճառով զրկված է օրենքով սահմանված արտոնություններից:
	Նախագծի 2-րդ կետով սահմանվող փոփոխությունները կատարվել են ՀՀ ԿԱ անշարժ գույքի կադաստրի պետական կոմիտեի առաջարկությամբ: Դրանք նպատակ ունեն ՀՀ կառավարության 1998 թվականի նոյեմբերի 17-ի «Սահմանամերձ համայնքների ցանկը հաստատելու մասին» №713 որոշման մեջ կիրառվող համայնքների և բնակավայրերի անվանումները «Վարչատարածքային բաժանման մասին» ՀՀ օրենքում կիրառվող անվանումների հետ:
2. Առաջարկվող կարգավորման բնույթը
Անհրաժեշտություն է առաջացել փոփոխություն կատարել ՀՀ կառավարության 1998 թվականի նոյեմբերի 17-ի «Սահմանամերձ համայնքների ցանկը հաստատելու մասին» №713 որոշման մեջ՝ Տավուշ գյուղը դիտարկելով որպես  սահմանամերձ:  

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
	ՀՀ տարածքային կառավարման նախարարություն:

4. Ակնկալվող արդյունքը
	«Հայաստանի Հանրապետության կառավարության 1998 թվականի նոյեմբերի 17-ի №713 որոշման մեջ փոփոխություն կատարելու մասին» ՀՀ կառավարության որոշման ընդունմամբ Տավուշ գյուղն իր ներկայիս անվանմամբ կդասվի որպես սահմանամերձ համայք, ինչպես նաև կճշտվեն մի շարք համայնքների անվանումներ:

				

ՏԵՂԵԿԱՆՔ
«Հայաստանի Հանրապետության կառավարության 1998 թվականի նոյեմբերի 17-ի №713 որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում Միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	



ՏԵՂԵԿԱՆՔ
«Հայաստանի Հանրապետության կառավարության 1998 թվականի նոյեմբերի 17-ի №713 որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին

Քանի որ նախագծով առաջարկվող փոփոխությունը կրում է խմբագրական բնույթ՝ ուստի «Հայաստանի Հանրապետության կառավարության 1998 թվականի նոյեմբերի 17-ի №713 որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում։ 

